
Ichachan 10

1.  Ke lele a muuk konesedo ko?
-Ke lele a muuk konesedo.

2.  Tuma konese minen?
-Orte Tumon konesen unto.
-Tuma i ch’olo.

3.  Men kon k’ek Tuma ko?
-K’ekong.

4.  Men kon ro’os Tuma ko?
-Ro’osong.

5.  Tuma k’ek Tuma ko?
-Iyong.

6.  Tuma ro’os Tuma ko?
-Iyong.

7.  Bergu de Tuma untoy iye ko?
-Unto.  Tuma i ch’olo.

8.  Tuma tach’ine na uwado ko?
-Tuma tach’ine na uwang.

9.  Tuma res na uwado ko?
-Tuma res na uwang.

10.  Tuma koy ddok na uwado ko?
-Uwang.

11.  Tuma deshi geskin na uwado ko?
-Uwang.

12.  Tuma deshi geskin na uwang kiyang?
-Ga bboydiya Tuma ga shei poso.

13.  Poso am Tuma ko?
-Among.

14.  Punu am Tuma ko?
-Among.

15.  Orte Tumon, achuk o gia o nyebba ale ko?
-Unto.  Tuma ga wuru so.

16.  Zo hin gala o ma o susa na Tuma hin katang?
-Tuma ang konang mu hinong.

17.  Tuma i niye?
-Tuma i komachene enene.

18.  Tuma ide?
-Tuma i yecha muuk ch’olo.

19.  Tuma a se’en?
-Tuma ga konang so.

20.  Tuma anen?
-Ga Tuma Shubbune, Tuma Woch’o, o Tuma Wuru.

21.  De k’ek walach o ba muuko anen?
-Ga Tuma.

22.  Tuma k’ek a muuk niye?
-Eli ge dene so.

23.  Tuma k’ek a muuk na uwa niye?
-Ga bboydiya Tuma uwa yecha muuko.

24.  Komache Tumon posine minen?
-Posineng na i ch’olo.

25.  Tuma k’ek a muuk na gay niye?
-Ga bboydiya Tuma gay yecha muuko.

26.  Ch’arashete Tumon posine minen?
-Posineng na i ch’olo.

27.  K’egen de Tumon muuk a shei ko?
-Muuk ga shei pos.

28.  Tuma k’ek a muuk ke shei pos na uwa niye?
-Ga bboydiya Tuma ga shei poso.

29.  Tuma ishashak ba muuk ke shei pos kiyang?
-Ga bboydiya mende k’ek a muuko ga Tuma.

30.  Tuma ga komorute awun muuk kiyang?
-Ga bboydiya mende k’ek a muuko ga Tuma.

31.  Tuma ga komorute zowon muuk kiyang?
-Ga bboydiya mende k’ek zo muuko ga Tuma.

32.  Tuma hin ke zo shik nen soy kiyang?
-Ga bboydiya Tuma gay a muuko.

33.  De k’en nyerata muuk tuntoko anen?
-Ga Tuma.

34.  De k’en zoy muuk tuntoko anen?
-Ga Tuma.

35.  Iska muuk wun ide?
-Ke lele Tuma k’ek iska muuk.

36.  Tuma k’ek iska na ach iska achuk o nyebba ko? 
-Achong.
-Tuma k’ek iska ke wuru so.

37.  Tuma k’ek iska gen ke shei na gen k’ek ke gesi ko?
-Iyong.
-Tuma k’ek iska muuk ke sheida so.

38.  Tuma k’ek iska kiyang?
-Ga bboydiya Tuma yel iska muuk shesheko.

39.  Ke lele iska muuk remes ide?
-Ke lele remes orte Tumon tuma ge tunto.

40.  Iska al yecha muuk ch’olo na uwado ko?
-Uwang.
-Iska al bboy konang so na uwado.

41.  De i yecha muuk ch’olo na uwa anen?
-Ga Tuma so.

42.  Tuma k’ek iskach kon ke komorute iskawun muuk.
Anen?
-Ga Lusiperi.

43.  Tuma k’ek Lusiperi ke shei ko ke gesi?
-Tuma ga shei so.
-Tuma k’ek Lusiperi ke shei so.

44.  Tuma k’ek Lusiperi na hin ke Lusiperi shik neni?
-Tuma hin ke Lusiperi shik nen soy.

45.  Orte Tumon Lusiperi hin ke deshi katangi?
-Lusiperi hin ke k’en orte Tumon tuntoki.

46.  De deshi geskin de sabuniyo anen?
-Ga Lusiperi.

47.  Ge ddoy geskin de Lusiperi tolo anen?
-Ga iska ge Tumon gen na hatuwa ke nyerata.

48.  Orte Lusiperi o orte nyeratan muuk, Tuma deshi katang?
-Tuma dok Lusiperi o nyerata muuk walajo ge tunto bak.

49.  Rongi ge Lusiperi meta anen?
-Ga Set’ani.

50.  Rongi ge Set’ani hene a niye?
-Ga meregit hene.

51.  Tuma ishashaese Set’ani o nyerata bboy de k’at’isin. 
Rongi anen?
-Ga tumu de gowon de i ch’oloy.

52.  Set’ani ilop ke kach o nen?
-Set’ani ilop ke ay kach o Tuma o zo muuki.

53.  Tuma k’ek a muuk ke shei pos na Set’ani ordo ko orong?
-Set’ani ordo.

54.  Tuma k’ek ba muuko, tolo k’ek nen?
-Tuma k’ek zo.

55.  Tuma k’ek zo o kegina bbich bbich ko?
-I.  K’ek bbich bbich.

56.  Tuma k’ek zo o kegina bbich bbich niye?
-Tuma k’ek zo iajo dene.

57.  Iache Tumon a katang?
-Ga tasi o hinen o biren de zowon.
-Zo gay Tuma na yel Tuma na shik Tuma na uwado.

58.  Tuma k’ek mende sabuniyo ke shei ko ke gesi?
-K’ek ke shei pos so.

59.  Rongi ge mende sabuniyo anen?
-Ga Adami.

60.  Tuma k’ek Adami na ach Adami katang?
-Tuma ach Adami komorsete bawun muuk.

61.  Tuma k’ek Adami na isan Adami yide?
-Tuma isan Adami gabo de sheo teek.

62.  Tuma im kena ramang gabo de sheo teek.  Rongi gege
anena?
-Ken de ajine shuno.
-Ken de ajine ch’arashete shektinun o de geskinuno.

63.  Kabara ge kedu de Tuma ka’ane Adamiyo, rongi anen?
-Ga ken de ajine ch’arashete shektinun o de geskinuno.

64.  Adami o Tuma shiyong na am kabareche kedu de Tuma
ka’ane, kune katang?
-Kune reset.

65.  Reset a katang?
-Resete i ke konango ga zo o Tuma ngarsinen.
-Resete i ke ramango ga achuk o shun ngarsinen.
-Resete i ke siziyo ga ngarsinen tumu ge de gowon teek.

66.  De Tuma k’ek ke eringes Adamiyo anen?
-Ga mokache sabuni.

67.  Mokache sabuniyo rongi anen?
-Ga Hewani.

68.  Tuma k’ek Hewani kiyang?
-Ga bboydiya Tuma yel Adami na hin ke men kon o mokach
kon al bboyde koniyo.

69.  Ke lele a muuk al niye?
-Ke lele geskin unto.
-Ke lele ila’aech unto.
-Ke lele reset unto.
-Ke lele a muuk ga sheida pos so.

